
GOUVÈNÈ CUOMO ANONSE CHARGE NY PROGRAM POU AKSELERE ITILIZASYON AK BENEFIS MACHIN 

ELEKTRIK NAN NEW YORK 

$2 Milyon nan Finansman pou Inivèsite, Sant Rechèch ak Biznis kap Pouse Tekniloji  Modèn ki Gen pou 

Wè ak Vwati ak Kamyon Elektrik Rechajab 

 

Gouvènè Andrew M. Cuomo te anonse jodi a yon nouvo pwogram nan kad Charge NY pou akselere 

adopsyon mache veyikil elektrik (VE) a ak pou rann enfrastrikti VE a pi fasil pou itilize ak pi efikas onivo 

ekonomik nan Eta New York. Electric Vehicle-Enabling Technology Demonstration Program lan ofri yon 

total $2 milyon pou ede finanse pwojè rechèch ak demonstrasyon ki gen pou wè ak machin elektrik.  

 

“Nan kad Charge NY, Eta New York ap fè kokenn envestisman pou amelyore devlopman ak itilizasyon 

machin elektrik ak teknoloji ak enfrastrikti ki bon pou sa,” te deklare Gouvènè Cuomo. “Pwogram sa pral 

fokis sou plis rechèch ak inovasyon ki gen pou wè ak VE, pou nou ka fè machin sa yo pi bon mache pou 

moun New York, fè pwomosyon yon sous transpò pi pwòp, epi fè enfrastrikti nou yo vinn pi efikas, 

epitou kreye dyòb nan endistri enèji pwòp la. Pandan n ap vanse pou rive nan objektif nou ki se tabli yon 

rezo jiska 3.000 stasyon rechaj VE atravè eta a pandan senkan kap vini yo, n ap garanti Eta New York ap 

pare pou akeyi pwochen jenerasyon machin ki pa koze domaj nan anviwònnman sou wout nou yo.” 

 

Nouvo pwogram demonstrasyon an chèche aplikasyon ki soti nan òganizasyon tankou inivèsite, sant 

rechèch, EV.ak biznis ak izin ki baze sou teknoloji kap fè rechèch nan teknoloji VE ak nan devlopman li. 

Se New York State Energy Research and Development Authority (NYSERDA) ki finanse pwogram nan.  

 

Pwogram nan chèche devlope teknoloji, strateji, modèl ekonomik, apwòch konpòtman ak ide politik ki 

ankouraje espansyon mache EV a ak endistri EV nan Eta New York. NYSERDA enterese nan pwojè ki pral 

etidye ak/oubyen demontre teknoloji ki egziste, oubyen konbinezon teknoloji, ak strateji ki pa aplike nan 

mache a oubyen ki pa demontre nan New York.  

 

Egzanp pwojè ki konsène gen ladan demonstrasyon stasyon rejach VE ansanm ak stokaj enèji nan batri 

kap diminye demann rezo elektrik la nan chaj ak etid fezablite  nouvo strikti nouvo strikti tarif elektrik 

oubyen lòt mezi ankourajman sèvis piblik ede diminye kou pou youn moun posede yon VE. 

 

Domèn ki sitou konsènen se teknoloji ak strateji ki ka entegre VE nan rezo elektrik la, pèmèt vwayaj VE 

sou long distans, ak retire baryè finansye ak reglemantè ki genyen nan adopsyon VE a. Pwopozisyon dwe 

chita sou rechèch, rezilta oubyen strateji ki ka transfere ak egzekite atravè eta a nan yon ti bout nan pou 

vanse akseptasyon VE a. 

 

Pou kounye a, gen apeprè 640 stasyon rechaj VE piblik nan Eta New York, ak plis pase 5.000 machin 

elektrik kap woule atravè eta a. Twaka se machin pèsonèl prive. 

 

Inisyativ Governor’s Charge NY lan gen kòm objektif pou  l kreye yon rezo jiska 3.000 stasyon rechaj 

piblik ak nan lye travay pandan senkan kap vini yo pou akomode yon antisipasyon 40.000 veyikil 

rechajab sou wout la. Inisyativ la plase anba otorite NYSERDA ak New York Power Authority.  

 

NYSERDA finanse 600 stasyon rechaj lane pase, atravè pwogram Charge NY program lan tou. NYSERDA 

te lanse lotre jou New York Truck Voucher Incentive Program, ki ede ekilibre kou anplis nan achte 

kamyon elektrik ak lòt kabiran altènatif ak teknoloji rediksyon emisyon, konpare ak kou kamyon diezèll 

ioubyen gaz. 

 

Pwopozisyon pou Electric Vehicle-Enabling Technology Demonstration Program nan dwe fèt nan date 22 

oktòb. Pou plis enfòmasyon sou Electric Vehicle-Enabling Technology Demonstration Program nan, vizite 

http://www.nyserda.ny.gov/PON2755. 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


